
《忘雪集》  
楚辞  

哀时  

若东风之轻拂兮，见群燕之低飞。

喜晚樱之未落兮，欲采之而遗谁？

自春气之芳欣兮，争鲜艳与罗绮。

忽秋声起钲钲兮，肃天朗而气清。

山河一望其葳蕤兮，岂青绿之我图？

难国色之相容兮，惋群芳之秽堕。

挽桃妃之烂漫兮，采紫堇以增忧。

问明月将何往兮，奈四时之不久留。

忽天摧而地崩兮，乍颠倒乎阴阳。

促回车以避日兮，汹灼灼此四方。

上吞吐其毒疠兮，下訇啸且扫荡。

纷狂飙而莫路兮，来吾子之相往！

拔吾剑斩苍龙兮，志铿锵而心雄。

将往迎吾凯旋兮，惊众詈之吾穷。

欲强言以诤直兮，终郁郁乎中心。

何清白之不鉴兮，独毁我而谁何？

屈眉而憔瘁兮，叹丈夫之委志。

揽君袂以同游兮，观四方之太清。

思良子其携我兮，何眷乎此溷浊！

是所观此盛世兮，恨九泉之不见。

众庸碌渐堕落兮，欺志士之初心。

吾何言以醒世兮，知无力而心哀。

遂纵情乎天地兮，幸往复而有依。

古风  

古诗一首  

文章尚千古，三年盛气凉。

飘蓬随风转，波涛劲且长。

四时皆有律，游子夜断肠。

莫若早安睡，明朝作计量！

 

古诗一首  

皓皓南乡日，茫茫北国雾。

归家不旬月，北风驱我路。

凝凝寒窗泪，游子不可顾。

胸怀长乡思，车驾恐迟误。

京洛路已远，西洋安可渡！

人生乍移逝，世事无永驻。

郁抑谁与知？对月吾独步。

趁此清光夜，置酒杯与箸。

 

回文秋闺怨  

流水清欹石，石欹清水流。

楼高步履轻，轻履步高楼。

头梳夜气凉，凉气夜梳头。

秋来又思梦，梦思又来秋。

 

宿舍夜眠  

楼高浮云稀，檐低参宿疾。

垂帘影罢舞，挑灯笔击节。

穿堂风声寒，叩门风铃逸。

捻烛光骤灭，须臾鼾归一。

此间人未眠，心绪在明日。

甲辰冬月初七夜西操观星  

我盱两明目，可以仰云端。

南北分人主，纵横列星官。

御者驰黄道，将军戍南天。

长车烈马嘶，挽月引弓弦。

黯生蓟北夜，天狼不敢前。

 

秋游近春园其二·登零零阁感怀  

独寻幽径里，我上零零阁。

情怀涵四海，德音响五岳。

赫赫红日煖，飒飒清风漠。

凭栏此台上，不敢不自度。

 

病中狂作古风  

春苑桥上冬风冷，对月高歌易水寒。

踉跄倚柱不能行，剑锋已钝铗声缓。

观行人，行人影已残。

看荧火，荧火亦危微。

病躯难登九重台，推门气力衰。

空房无人问我意，自作喜怒愁乐哀。

寒光入户照孤影，瑟瑟还须整衣冠。

剑眉无锋，鬓须难拈。

瞠目大惊，似人似鬼。

区区微恙，安能欺我无高格？

引吭一曲《将进酒》，潇洒意气狂。

清水代浊酒，能饮不罢休。

中夜寂寥寥，举杯饮无无。

明月独饮桂花香，人间难得仙气长。

恨无元亮无弦琴，也学太白月沉吟。

一醉入梦里，神游温柔乡。

愿将此歌留后世，不枉阎门要一行。

五律  

甲辰九月初一感怀悲风乃作秋语以效刘郎  

闲翻旧诗语，感慨梦悠悠。

风语残躯冷，霜吟老鬓秋。

流年轻汉剑，往岁绿吴钩。

振甲东南坐，闻鸡舞北丘。

 

秋游近春园其一·荷塘小景  

秋收杨柳叶，风落牡丹花。

碧晓匀光色，青天挥彩霞。

掠枝青翼鸟，浮水绿头鸦。

谁剪縠波皱，蹼红胜镆铘。

 

述怀  

古柘世难见，吾怜太白经。

吟诗成鹤唳，舞剑起龙形。

腹策三千论，胸怀百万丁。

欲平天下事，解马候吾亭。

 

游湖㳇龙山水库偶得  

梅雨落姑苏，淅零肥太湖。

闲听梅子小，醉卧荔枝奴。

江鲫腹腴白，山茶饭米乌。

呼儿裹诗去，飨友须火炉。

 

春夜即事  

云气亦含情，寥寥墨染星。

东风催木叶，细雨点荷萍。

月色无今古，水光分渭泾。

送归君笑靥，犹爱满堂青。

七律  

校园行  

寒士匆匆小石眠，东君送客燕翩跹。

三声林鸟催人醒，半道青天月色悬。

老木抱江犹自爱，新花委地为谁妍？

涛涛逝水无留意，振作征衣奏五弦。

 

 

排律  

听般若心经  

长空无雁影，有客过荒林。

白日分幽径，青枝欲会襟。

执求人郁郁，行路马駸駸。

死去何远忆，生来只度寻。

情随数珠响，神入法禅音。

复始净沙念，曾闻菩树吟。

大乘终可道，入世此凡心。

 

 

五绝  

秋夜自习晚归心情甚快  

月出寒霜降，晚来车马轻。

秋风知我意，落叶扫归程。

 

拈断三点水  

隔岸有清风，求之若渴贤。

可怜酌字苦，濯笔望江边。

七绝  

甲辰九月初四夜闺怨  

叶喧皎月微风夜，花影朱帘细雨秋。

欲诉私言问能否？心书已到君膝头。

 

楚歌  

月安宁兮水迢迢，灯明灭兮楚影遥。

郢都不存虽三户，犹忆章台鸣一呺。

 

 

词  

贺新郎·甲辰八月晦凭轼自怜  

来往皆陈事！省从前、少年胸臆，笑堪高士！古调休弹三百遍，天下熙熙为利。却问我、如何妙理？吾

乃众君之过客，纵别离路远吹弹泪。南北路，绝知己。

觉来山岳风情异。欲狂歌、发人梦醒，遂吾心志。太白旧词应难唱，谁和宫商角徵。回首处、萧萧旧

事。不怨吾心人不解，怨人情难解无非是。还去了，莫相视。

 

定风波·甲辰九月初二观夏三角续旧词  

漫道平原且一身，行云飞燕略无尘。老木拚花歌《欸乃》：痛快！秋风知似少年人！

星汉瞑瞑悬暗牖，归后，来年月下再敲门。此去望舒途未定，所幸，吾心临别又逢春。

 

减字木兰花·甲辰九月初三自度顶针格开怀旧事  

平生只道，道尽豪情天不老。老倚南风，风舞喧嚣愠色红。

红芳落也，也傍翠菲秋雨夜。夜雨丁宁，宁却新词唤旧朋。、

 

诉衷情令·甲辰十月廿一记初七病中闺怨  

朦胧帘卷乱飞尘，恨此多病身。新妆欲点无力，梦醒已无人。

披素绮，盼良辰。倚空门。小窗望断，零泪雨珠，拭了残痕。

破阵子·晚秋游近春园  

日暖新芽半夏，霜寒枯叶疏秋。十月宅居人倦懒，万里青天宿霭浮。南临古渡头。

著意鸳鸯可爱，忘情萱草无忧。半曲荷塘斜日色，一杆芦花一缕愁。随风暮水流。

 

望海潮·六月二十日歙县采风记  

远山如画，浓云似墨，皖南薄雾盈盈。高架疾飞，河川伏憩，轻车万里如平。只恨物漂零。但满树风

露，微雨相迎。天阙胜寒，白墙黑瓦照新晴。

古城江左驰名，问何人执笔，点岫官青。曾念鸟居，飞檐犹在，可堪八脚楼楹。双寿石坊兴。竹新麻油

老，炊晚烟轻。应羡人文好景，徽砚镇山陵。

 

水调歌头·怀古  

落日远山下，残匾断牙楼。冥冥秋水，星天半掩两河流。一曲离歌犹唱，半路行人不语，唯草木幽幽。
可叹列国事，夏后有商周。

江南稻，山西粟，几人收？贪他半载功名，天子作仇雠。却和王尊夷攘，万里鸾车绣甲，枯骨冷飕飕。
那慕公侯义，清节与春秋。

 

调笑令·内卷  

还卷，还卷，夜阑无人知倦。

不见几缕风清，但愿一声鹿鸣。

鸣鹿，鸣鹿，无言我心独苦。

 

一剪梅·闺怨试作  

竹傍帘遮寂寞洲，君若无言，妾亦难忧。

桃红独邂画楼中，花自羞羞，鱼却悠悠。

月下妆奁空望眸，情字难逃，一缕春愁。

愿将此世伴君游，春水东流，心意谁收？

 

太常引·折花有感  

桃妃暗度念芳华，宫院锁春花。绿水浣洲沙。问谁赏？东风燕斜。

折枝不寿，情人易老，雾里看云纱。亘古在天涯。俗人是，非吾也耶？

 汉俳  

樱  

抚首黑发落。窗外三月樱已发，停车欲折花。

 汉俳一首  

揽衣坐听禅，欲寻一处愁不寐，鸣蛩夜枕寒。

